
മ്പൊലെ നടന്നകൊള്ളുകയും ചെയ്യാം. എന്നാൽ കൊല്ലം 973 മത മകരമാസം 20 നു

936 മത മലയാം പ്രവിശ്യഇൽ മഹാരാജശ്രീ വടെക്കെ അധികാരി കൃസ്തതൊപ്പർ
 പീലിസ്സായ്പു അവർകളെ സന്നിധാനത്തിങ്കൽ ബൊധിപ്പിപ്പാൻ വയനാട്ടുംകര
 താലൂക്കിൽ മുടാടിക്കുട്ടത്തിൽ പതിമൂന്ന തറയിൽ കുടയാമ്മാരും ആപറൊർത്ത
 രാമൻനായരും കരുമ്പനക്കൽ ക്കുഞ്ഞുണ്ണിയും മലെയൻപള്ളി പപ്പുനായെരും ചെബറ
 രാമൻന്നായരും മലെയൻപള്ളി കുങ്കൻ നായരും കുപ്പിയാടത്തെ കണാരെൻ നായരും
 തെക്കൊടെൻ ഉക്കപ്പെൻ നായരും പാലൊളി ഉണ്ണിരാമൻ നായരും കുപ്പിയെടത്തിൽ
 കുട്ടിച്ചെക്കനും ഇ ഒൻമ്പത ആളും കൂടി എഴുതിയ അരജി. എന്നാൽ വയനാട്ടുംകര
 താലൂക്കിൽനിന്ന ബഹുമാനപ്പെട്ടെ ഇങ്കിരിയസ്സ കുമ്പഞ്ഞിക്ക നികിതിയെടുക്കെ
ണ്ടുന്നതിന്നെ തൊള്ളായിരത്ത അറുപത്ത ഒൻമ്പതാമത മുതൽ കാനഗൊവി അണ്ണാച്ചി
 രായര ക്കല്പിച്ച ആക്കി. ഞങ്ങളെ വക ഒക്കയും വാങ്ങിയതിന്റെശെഷം ചാർത്തിയെ
 കണക്കും പ്രകാരംതന്നെ യെഴുപത്ത ഒന്നാമത്തിലൊളം ബൊധിപ്പിക്കയും ചെയ്തു.
 അച്ചാർത്തു പ്രമാണമല്ലാ എന്ന തൊള്ളായിരത്ത യെഴുപത്ത രണ്ടാമതിൽ ചാപ്പൻ
 മെനൊൻ കാനഗൊവി ആക്കി വന്ന ഞങ്ങളെ വക ഒക്കയും രണ്ടാമത ചാർത്തി കുടി
 വിവരമായിട്ട കുടി ഒന്നിന ഇത്ര പണം കാലംതൊറും നികിതി കൊടുക്കണമെന്ന ചീട്ട
 തരികയും ചെയ്തു. ആ ശീട്ട പ്രകാരം തന്നെ എഴുവതാമത മുതൽക്ക യെഴുവത്തിരണ്ടാമത
 വരെക്കും നികിതി കൊടുക്കുകയും ചെയ്തു. ആയതിന വാങ്ങി ഒന്നാം തസ്തിക ചെലവ
 കൂട്ടി വാങ്ങുകയും ചെയ്തു. ഇപ്പൊൾ ആയത പൊരാ എന്ന നൂറ്റിന മൂന്ന പണം കണ്ട
 നികിതിഇൽ കയറ്റി അക്കണക്കപ്രകാരം എഴുപതാമത മുതൽ എഴുപത്ത മുന്നാമത
 വരെക്കും കൊടുക്കണമെന്ന ഇപ്പൊൾ ശാമിനാഥപട്ടറ കാര്യക്കാരെൻ കല്പനക്ക
 പാറപ്പത്തിക്കാരെനായിരിക്കുന്ന പൊണാതിരിപ്പയിതൽ ഞങ്ങളെ വക ഒക്ക വിരൊധിച്ച
 ഞങ്ങളെ മനസ്സു മുട്ടിച്ചി ആരെ ഞങ്ങൾ കാര്യക്കാറ ഉള്ളടത്ത സങ്കടം പറെഞ്ഞാരെ
 നിങ്ങളെ സങ്കടം തീർത്ത തരാമെന്ന യെഴുതിത്തന്ന ശീട്ട പയിതലിന കൊടുത്തിട്ട
 സങ്കടം തീർത്തതും ഇല്ലാ. യെന്നിട്ട എറിയെറ മുട്ടാക്കുന്ന. ആയതകൊണ്ട സാഹെബ
 അവർകളെ കടാക്ഷം ഉണ്ടായിട്ട കാനശൈാവിചാർത്തി എഴുതിത്തന്ന ശീട്ടപ്രകാരം
 നികിതി വാങ്ങി ഞങ്ങളെ നാട്ടിൽ കുടിഇരുത്തി രെക്ഷിപ്പാൻ വെണ്ടുംവണ്ണം
 കല്പിക്കുമാറാകയും വെണം എന്നത്രെ ഞങ്ങൾ എല്ലാവരും അപെക്ഷിക്കുന്ന. എന്നാൽ
 കൊല്ലം 973 മത മകരമാസം 21 നു ഇങ്കിരിയസ്സു കൊല്ലം 1798 മത ജനുവരിമാസം 31 നു
 എഴുത്ത. പെർപ്പ അക്കി. ഇത ഒല.

937 മത മഹാരാജശ്രീ വടെക്കെ അധികാരി മെസ്ത്രി പീലി സ്സായ്പു അവർകൾക്ക
 ദെവരസ പണ്ടാരി എഴുതിയ അർജി. എന്നാൽ ഈ മാസം 23 നു നമ്മുടെ വിട്ടിൽ കുട്ടിക്ക
 പൂണുക്കല്ല്യാണ അടിയന്തരമാകുന്ന. ആയതിന രാവും പകലും വെടി വെക്കണ്ടതിനും
 ജനങ്ങൾ സഞ്ചരിക്കെണ്ടതിന്നും പൊറനാട്ടുന്ന വരുന്നതിന്നും വാദ്യങ്ങൾ മുട്ടുന്നതിനും
 ഇതിനൊക്കയും സാഹെബ അവർകളെ കൃപ ഉണ്ടായിട്ട 23 നു മുതൽ ഈ മാസം ഉള്ള
 നാൾവരെക്കും കല്പന കൊടുക്കണ്ടതിന യെത്രയും അപെക്ഷിക്കുന്ന. എന്നാൽ കൊല്ലം
 973 മത മകരമാസം 22 നു ഇങ്കിരിയസ്സു കൊല്ലം 1798 മത സ്പിബരെ മാസം 1 നു
 എഴുതിയത. പെർപ്പ ആക്കിയത.

